! 52-107/2024

UTTANRIKIS- OG VINNUMALARADID

Toérshavn, 17. juni 2024
Jonr.: 25/14106

Svar fra Sirio Stenberg, landsstyriskvinnu i uttanrikis- og vinnumalum, upp a § 52a-
fyrispurning 52-107/2024 fra Helga Abrahamsen, legtingsmanni, um gjeld fyri
havnalodsingar

Spurningar:

1. Hver er orsekin til, at gjeldini fyri havnalodsingar ikki eru broytt sidani 1. januar 2013?

2. Hvussu samsvara gjeldini fyri havnalodsingar i Feroyum vid gjeldini, sum eru galdandi
i londunum uttanum okkum?

3. Hvat merkir tad fyri lonirnar hja lodsunum, at gjeldini fyri havnalodsingar ikki eru
broytt i so langa ti0?

4. Hver er orsekin til, at lenirnar hja lodsum ikki fylgja nekrum sattmala &
arbeidsmarknadinum?

5. Eru @tlanir um at broyta hesi nevndu vidurskiftini?

Til nr. 1

Reglur um gjold fyri havnalodsing verda sambert § 13 1 logtingslog um havnalodsing asettar i
samrad vid kommunurnar. Reglurnar kunnu fevna um gjald fyri biditid, uppihald- og
feroautreidslur hja lodsi og gjald fyri, at lodsur eftir umben metir & stadnum, uttan at lodsing
verdur framd. Umframt verdur gjaldid fyri lodsing asett eftir stodd 4 skipi og tidarnytslu.

Asetingarnar um gjeld eru heimild hja kommunum at taka gjald fyri lodstznastu. Eins og vist 4
i spurningum skulu gjeldini figgja treidslurnar hja kommunum av lodsskipanini, undir hesum
utgerd, utreidslur til lodsbat, lon til lods, skeid, sum lodsar skulu hava, 0.a. Kommunurnar, sum
umsita gjaldid, hava ikki vist 4, at gjaldid ikki figgjar lodsskipanina. Heldur ikki hava
kommunurnar heitt 4 Uttanrikis- og vinnumalarddid um at broyta gjeldini.

Gjoeldini hava verid i gildi sidani 2013 og eru asett i § 13 1 kunngerd um lodsing, gjeld o.a. § 13
i kunngerdini hevur ikki dsetingar um pristalsjavning. Broyting i gjaldinum krevur tiskil broyting
i kunngerdini. Broytingar i kunngerd um lodsing, gjold o.a. vordu gjerdar i 2019. Broytingarnar
i kunngerdini fevndu m.a um broytingar um gjald fyri nytslu av lodsbati, og ongar broytingar
vordu gjerdar 1 timasatsinum. Broytingarnar vordu gjerdar i kjalarverrinum av broytingum, sum
vordu samtyktar 1 lagtingslogini sama ar. Hoast broytingar i lagtingslogini og 1 kunngerdini eru
timarsatsirnir fyri lodsing ikki broytt.

Til nr. 2

Sambert viomerkingunum til legtingslég um havnalodsing samsvara reglurnar um gjald fyri
lodsing vid meginreglurnar i edrum londum i sambandi vid at aseta gjold fyri lodsing. Her verdur
sipad til, at gjaldid verdur asett vid stadi i steddini & skipinum og tidarnytsluni.

Sum skilst eru lodsskipanirnar i Danmark, Noreg, Sveriki og Islandi nakad odrvisi enn foroyska
lodsskipanin. I Danmark er lodsingin skipad i eina almenna sentrala eind, sum m.a. Gtinnir
lodsing og asetir gjold fyri lodsing. Gjeldini verda godkend av Sefartsstyrelsen. | Noreg er
lodsingin skipad undir Kystverket, sum godkennir lodsar og arliga kunngerd gjold fyri lodsing i
frabodan fra Kystverket. I Sveriki er lodsingin skipad undir almenna Sjofartsverket, sum asetir
gjold o.a. i frabodan. 1 Islandi eru lodsing og reglur skipad undir einstoku havnunum. Hver havn
ser skipar lods og asetir gjold fyri lodsing.

Londini hava i felag, at gjold fyri lodsing fevna um badi len og rakstur av lodsskipanini.
Yvirskipad ber til at siga, at tad er smidligari at 4seta gjold i skipanunum i londunum rundan um
okkum enn i feroysku skipanin. Eftir ellum at dema eru gjoldini fyri lodsing nakad veal haegri i
Noreg, Danmark, Islandi og Sveriki enn i Feroyum.

Til nr. 3

Gjeldini fyri lodsing eru ikki lenarasetingar til lods. Lenir hja lodsum verda asettar eftir
samradingar millum lontakara og arbeidsgevara og kunnu 4setast 1 sattmala 4
arbeidsmarknadinum oheft av lodslogini og kunngerd um lodsing, gjold o.a. vid heimild i
lodslogini.

Gjoldini, sum eru asett i kunngerd um lodsing, gjold o.a., eru eins og vist & &tlad at rinda
utreidslurnar hja kommunum av lodsskipanini, undir hesum lon. Um lenir hja lodsum og adrar
rakstrarttreidslur hja kommununum av at umsita lodsskipanina eru farnar upp, sidan gjeldini
seinast voru regulerad, kann tad hava vid sar, at kommunurnar faa eitt undirskot av skipanini,
sum sambert 10gini skal vera inntekufiggjad. Kommunurnar hava ikki vist Uttanrikis- og
vinnumalaradnum 4, at hetta er ein trupulleiki.

Til nr. 4

Hetta er ein spurningur fyri partarnar & arbeidsmarknadinum. Lenarvidurskifti verda ikki
regulerad vid 10g ella vid heimild i l6g, og eg fai ti ikki svarad uppa, um sattmali eigur at verda
gjordur fyri lenarvidurskiftini hja lodsum. Lodslogin og gjeld fyri lodsing, sum eru asett i
kunngerd um lodsing, gjeold o.a., forda ikki fyri, at lenirnar verda dasettar i sattmala &
arbeidsmarknadinum.

Til nr. 5

Kommunurnar, sum umsita lodsskipanina, hava ikki vist a terv at endurskoda gjeldini. T6 hevur
Foroya Skipara- og Navigaterfelag vist 4, at gjoldini eru ov lag. Eg fari at bidja umsitingina
venda sar til kommunurnar at umreda gjeldini.

Uttanrikis- og vinnumalaraoid, 17. juni 2025

Sirio Stenberg
landsstyriskvinna



